
IL-FOQRA HUMA L-PROFETI TAL-LUM

Ghaddew sebghin sena minn meta fit-8 ta’ Settembru 1943 1-Italja ffirmat l-armistizju, u hekk
f’pajjizna s-sereni dagqew biex ihabbru t-tmiem tal-Gwerra. Dan kien ifisser ukoll li I-morsa
tal-fagar ma baqghetx taghfas daqshekk fuq gensna u hekk bdiet tittaffa xi ftit it-tbatija.
Matul dawn is-sebghin sena hafna minn dan il-fagar kien meghlub; imma mbaghad inholoq
fagar gdid! Studji ricenti dwar pajjizna jikxfu li 15.5% tal-popolazzjoni taghna qed tghix taht
il-linja tal-faqar. Is-sena l-ohra I-Knisja f’pajjizna permezz tal-Caritas talbet biex toghla 1-
paga minima, ghax anki dawk li jahdmu jistghu jsibu ruhhom fir-riskju li jagghu taht il-linja
tal-fagar. Dan biex ma nsemmix il-fagar f’pajjizi ohra: fl-Unjoni Ewropea biss huwa stamt li
hawn 47 miljun ruh jew 16% tal-popolazzjoni li huma fil-kategorija tal-foqra.

Ghamliet ta’ faqar li jheddu d-dinjita tal-bniedem

I[l-faxxa tal-fogra hija wiesgha. Fiha hemm mhux biss dawk li huma nieqsa minn mezzi
ekonomici, izda wkoll dawk li jghixu f’kundizzjonijiet dizumani f’dak li ghandu x’jagsam
ma’ ikel, indafa, residenza u 1l-bgija. Hemm ukoll dawk li ma ghandhomx access ghall-
edukazzjoni u ghall-kura medika — huwa minnu li f’pajjizna s-servizzi tas-sahha huma
pprovduti b’xejn mill-Istat, imma huwa minnu wkoll li fostha hemm min jixtieq certa kura
imma jibga’ mc¢ahhad minnha minhabba diffikultajiet finanzjarji! Foqra huma wkoll dawk li
ma ghandhomx xoghol jew, jekk jahdmu, ma ghandhomx kundizzjonijiet gusti. Fi kliem
iehor, il-fagar huwa n-nuqqas ta’ dak il-gid materjali, so¢jali u kulturali li jhedded id-dinjita
tal-bniedem. Kull ghamla ta’ fagar hija umiljanti u kawza ta’ tbatija. Il-fagar huwa sfregju
lill-bniedem u xkiel ghas-socjeta — ghaliex il-fagar jagsam u jissepara bejn min ghandu u min
ma ghandux.

Ahna I-Insara ma nistghux nibgghu indifferenti jew passivi quddiem dan il-fenomenu.
Langas nistghu naghmlu tabirruhna li ma nafux bil-foqra li hawn madwarna. Ghalina li
nemmnu, il-fagar ghandu jganqgal interess, ghaliex barra li huwa kwistjoni socjologika,
ekonomika u politika, huwa ukoll sfida evangelika, religjuza u morali.

Marija tisfidana biex bhala Nsara nwiegbu ghall-fagar

Hemm diversi motivi ghaliex fil-fehma tieghi 1-festa ta’ Marija Bambina tista’ ddawwalna
dwar din ir-realta. Qeghdin ni¢c¢elebraw it-Twelid ta’ Marija. Bhal kull tarbija, Marija
twieldet gherja — bhalma jistqarr Gob, “gheri hrigt minn guf ommi” (Gob 1:21). Hawnhekk
b’ghera nifthem li I-bniedem huwa mnezza’ minn kollox — ma ghandu xejn fuqu u xejn
tieghu. L-ghera hija dimensjoni ta’ fagar assolut.

Barra minn hekk qged niccelebraw it-Twelid tal-Bambina, hlejga ckejkna li fizikament hija
dghajfa u dipendenti fuq haddiehor. Imma fil-lingwagg Bibliku, spe¢jalment fis-Salmi u 1-
Profeti, iz-“Zghar” huma dawk id-dghajfin u oppressi, dawk li d-dinja tinsiehom u
tiddisprezzahom, dawk li ma jiswew ghal xejn, dawk li jfittxu kenn f’Alla biss u jintelqu
totalment fil-hniena tieghu.

Fil-fagar Alla jaf juri lilu nnifsu



Ghalkemm ghalina 1-fagar huwa tebgha sewda u esperjenza negattiva, ghal Alla jaf ikun
okkazjoni biex jimmanifesta lilu nnifsu. Fil-fatt Izrael jiltaga’ ma’ Alla meta hu fil-ghaks:
“Ghadda z-zmien u wlied Izrael bdew jitniehdu taht il-jasar u jghajtu. L-ghajat taghhom fil-
jasar wasal sa ghand Alla u Alla sema’ I-krib taghhom u ftakar fil-Patt tieghu ma’ Abraham,
Izakk u Gakobb. Alla xehet harstu fuq ulied Izrael u ra f’liema stat kienu” (Ez 2:23-25).

Izrael kien jaf l-istorja ta’ Alla u Abraham; imma meta kienu fl-Egittu, ghalkemm kienu
skjavi, kellhom zagghom mimlija — “kielu hut b’xejn, hjar, bettiegh, kurrat, basal u tewm?”
(Num 11:5) — u ghalhekk insew lil Alla. Hekk jigrilu I-bniedem ta’ kull Zzmien: meta jkollu
halqu fix-xghir, il-bniedem huwa ttentat jinsa lil Alla.

Fis-Salmi nsibu li Alla huwa dak li jisma’ 1-karba, jara t-tbatija, inizzel widintu, jghasses u
jintervjeni biex ihares lill-fogra: “Hieni min f’Alla ta’ Gakobb isib 1-ghajnuna tieghu... hu li
jaghmel gustizzja mill-mahqurin, li jaghti 1-hobz lill-imgewhin. II-Mulej li jehles lill-
imjassrin, li jiftah ghajnejn I-ghomja, li jerfa’ I-milwijin” (Salm 146).

Kienx hemm persuna ifgar minn Kajin li qatel lil huh Abel? Peress li konsegwenza tad-delitt
li ghamel, Kajin kien eskluz mis-socjeta u kellu jghaddi hajtu jiggerra minghajr ebda dinjita,
peress li kien mikxuf u ghalhekk espost ghal kull xorta ta’ vendetta, lil dan il-fqajjar Alla
jaghtih sinjal fug gbinu biex jghid lin-nies: “Lil dan [Kajin] ma tistghux tmissuh. Dak
inharsu jien. Jien il-protettur tieghu!”. Kajin huwa t-tip tal-foqra — dawk ta’ hajja prekarja,
dghajfa u mhedda. Ghax ihobbhom, Alla jidhol fl-istorja ta’ dawn il-fogra biex iharishom.

Gesu Kristu sar fqir

Ghalhekk nifhmu ahjar meta Gesu jghid li “henjin il-foqra”. Fix-xejn tieghu 1-fqir jaghraf il-
prezenza ta’ Alla — gharfien li hu difficli li jikseb il-bniedem meta jkun mghaddas fil-gid. Il-
fagar jaf ikun okkazjoni biex tidher il-glorja ta’ Alla.

Kif il-karba tal-fqir waslet f’widnejn Alla, u fil-persuna ta’ Gest Kristu Alla sar fqir biex bil-
fagar tieghu l-fgir isir ghani, hekk ukoll il-komunita Nisranija ghandu jkollha widnejha
miftuha ghall-karba tal-foqra tal-lum.

Gestl mhux biss gie biex iwassal il-Bxara t-tajba lill-foqra, imma kien maghhom — Gesu kien
huma stess, tant li meta nghinu lill-fqir inkunu nghinu lilu. Gest jidentifika ruhu mal-fqir
tant li jghidilna: “Meta kont bil-guh, tajtuni x’niekol; kont bil-ghatx u sqejtuni; kont barrani u
lgajtuni; kont gheri u libbistuni; kont marid u gejtu tarawni; kont il-habs u gejtu zzuruni” (Mt
25). B’dan il-mod lill-fogra Gesti jaghmilhom “sagrament” tal-persuna divina tieghu. Fil-
persuna tal-fqir hemm il-prezenza specjali ta’ Kristu li tobbliga lill-Knisja taghmel 1-ghazla
preferenzjali favur il-fogra.

Il-fogra huma “il-laham ta’ Kristu”

[1-Papa Frangisku fl-omelija li ghamel fil-Velja ta’ Ghid il-Hamsin 1li ghadda qal li 1-fogra
huma “la carne di Cristo” — il-laham ta’ Kristu! Fi kliem il-Papa “hemm bzZonn li ahna I-
Insara nkunu aktar kuraggjuzi u mmorru nfittxu lil dawk li huma l-laham ta’ Kristu”. Jekk
ahna naghtu daharna lill-fqir, jekk insoddu widnejna ghall-karba tal-fqir, inkunu naghlqu 1-
bieb lil Kristu.

Biex ifisser il-gravita tad-dnub li taghmel is-soc¢jeta meta taghti daharha lill-fqir, il-Papa
Frangisku jfakkar fi storja li jirrakkonta wiehed Rabbi tas-seklu thax. Meta kienu ged jibnu t-
Torri ta’ Babel, kienu juzaw madumiet li kienu jiswewlhom hafna, ghax riedu jigbru t-trab u



t-tiben, jaghmlu 1-ghagna u jahmuhom fil-forn. Ghalhekk kull maduma kienet tezor, u jekk
kienet taga’ u tinkiser xi wahda, din kienet tkun tragedja kbira. Imma mbaghad jekk kien
jaga’ haddiem, gisu ma gara xejn! Il-maduma kienet tiswa aktar mill-bniedem! Dan jigri
wkoll illum. Jekk l-ekonomija tkun sejra hazin, ninkwetaw qatigh; jekk jisparaw fuq tajra
protetta (haga li ma ghandhiex tkun!), naghmlu plejtu. Imma mbaghad ged naraw fogra li
mhux biss ma ghandhomx ikel u xorb, imma lanqas futur, bhalma huma l-immigranti u r-
refugjati, u ghal hafna qisu mhu qged jigri xejn!

Missirijiet il-Knisja dwar il-foqra

[I-Missirijiet tal-Knisja jghallmuna li I-Knisja dejjem kellha ghozza ghall-foqra. Klement ta’
Lixandra (150-125) jikteb li jekk min ghandu 1-gid jibga’ jcahhad l-ghajnuna lil min ma
ghandux, dan huwa omicida, fih hemm iz-zerriegha ta’ Kajin li qatel lil huh, ma ghandux fih
il-qalb ta’ Alla.

F’wahda mill-omeliji tieghu San Bazilju I-Kbir jghid: “Naf li hafna jaghmlu s-sawm u jitolbu,
imma ma jghinux lill-foqra. X’tiswa din il-pjeta? B’dagshekk mhux ser nidhol il-genna”.
Skont Bazilju, il-gid tal-art gej minn Alla u huwa propjeta ta’ Alla, u 1-bnedmin huma biss
amministraturi. Ghalhekk min mhux solidali mal-fqir, huwa halliel.

Il-kliem ta’ San Gwann Krizostmu jinfed bhal xabla b’zewgt ixfar: “Trid taghti gieh lill-
gisem ta’ Kristu? Tonorahx hawn fil-knisja bil-hwejjeg tas-satin, meta mbaghad qgieghed
isofri hemm barra bil-ksieh u 1-ghera. Dan ma jfissirx li ma ghandniex inzejnu l-knisja, imma
hemm bzonn li gqabel dan, naghmlu l-karita. X’vantagg jista’ jiehu Kristu jekk il-mejda tas-
sagrific¢ju hija miksija b’oggetti tad-deheb, meta mbaghad hu qieghed imut fil-persuna tal-
fqir? Kif tista’ lil Kristu toffrilu kal¢i tad-deheb u ma toffrilux [fil-fqir] tazza bl-ilma? Kristu
huwa dak li ged jiggerra u ma ghandux saqaf fejn jistrieh. Inti tirrifjuta li tilgghu bhala
pellegrin [immigrant!], imbaghad izzejjen il-paviment, il-hitan, il-kolonni tal-bini gaddis!
Nghid dan mhux biex ma Zzejnux il-knisja, imma biex nezortakom halli ma’ dawn taghmlu 1-
elemozina, jew ahjar biex l-ghajnuna lill-fogra tigi gabel dan”.

I1-Papa Frangisku f’omelija li ghamel f’Lulju li ghadda jghidilna li “il-meditazzjoni, is-sawm
u l-penitenza ma humiex bizzejjed biex naslu ghand Alla. Huma biss 1-ghemejjel tal-hniena
li jmissu mal-gisem li jippermettulna mmissu l-pjagi ta’ Kristu”.

Kliem bhal dan tas-Santi Padri ghandu hafna x’jghidilna lilna, kemm individwalment u
kemm bhala Knisja lokali!

Immorru kontra l-kultura li twarrab lill-foqra

Hija hasra li ged nghixu f’kultura tal-gidba li trid tichad jew tahbi l-fagar. Hija sfortuna li
llum aktar naghtu kas tar-reati li jaghmlu l-foqra (nghidu ahna jekk fqir jisrag biex jiekol,
jekk ma jhallasx it-taxxa, jekk ma jwassalx biex ihallas is-self mal-bank, jekk jasal f’pajjizna
minghajr dokumenti, u 1-bqija), milli tat-tbatija taghhom. Il-fogra gqeghdin jikkrepaw fis-satra
ta’ djarhom jekk mhux ukoll fil-berah, imma s-soc¢jeta tosservahom biss meta dawn jiksru 1-
ligi. Donnu l-istess faqar sar delitt.

Imma fid-duttrina tal-Knisja r-reat huwa attribwit lil min gieghed komdu. Min ghandu I-
mezzi u jzommhom ghalih gieghed jisraq ghax qgieghed izomm dak li mhux tieghu. Mhux il-
fqir ghandu ghaliex jisthi, imma min ghandu I-gid u jibga’ bil-ponn ta’ jdejh maghluq ghandu
ghalfejn jisthi. Ma humiex l-immigranti li ged jisirqu jew li ghandhom ghaliex ihossuhom



inferjuri, imma hija 1-Ewropa ta’ Kajin li ghandha tbaxxi rasha bil-misthija ghaliex ged
tattribwixxi umanita inferjuri lill-fqir.

Fil-festa tal-Bambina nfakkru wkoll ir-rebha fuq il-gqawwa tal-Mislem fl-Assedju 1-Kbir.
Hasra li frott dik l-esperjenza fadlilna certi trac¢¢i negattivi li jfixklu l-harsa taghna lejn
kategorija partikulari fost il-foqra — l-immigranti u r-refugjati 1i qed jaslu mill-Afrika.
Ghadna nibzghu minn dawk ta’ gilda samra tant li ghandna l-espressjoni “ikrah dags Tork”.
Ghadna ppregudikati bil-kbir kontra 1-Islam u ma ntabhniex li hamsin sena ilu 1-Kon¢ilju
Vatikan IT heggeg “lil kulhadd biex jinsa l-imghoddi u jhabrek bil-qalb biex l-Insara u I-
Musulmani jithmu izjed lil xulxin u flimkien jiddefendu u jgibu ’l quddiem ghall-gid tal-
bnedmin kollha I-gustizzja socjali, il-valuri morali, il-paci u I-liberta” (Nostra Atate, 3).
F’dan l-ispirtu kemm il-Papa Benedittu XVI u kemm il-Papa Frangisku sejhu lill-Musulmani
“hutna”.

Fid-dawl ta’ din il-meditazzjoni mnebbha minn Marija Bambina dwar il-faqar...
Ghandi kelma ta’ kuragg lilkom il-fogra. Ghalkemm ghandna nikkumbattu 1-kawzi li qed
joholqu 1-fagar, huwa fatt li Alla jaf jingeda bil-fagar taghkom biex juri 1-glorja tieghu.
F’certu sens intom il-fogra intom il-profeti li f’dinja materjalista tghinu lis-socjeta taghraf
x’inhu I-mehtieg ghall-hajja.

Ghandi appell lill-Knisja taghna biex ma tibzax tkompli xxandar il-karita u I-gustizzja favur
il-foqra, anki jekk fostna hemm min ma jithimnix. Fi kliem l-Isqof Oscar Romero, “nifrah li
1-Knisja taghna hija ppersegwitata propju minhabba l-azzjoni taghha favur il-foqra”.

Ghandi kelma ta’ apprezzament lejn il-Knisja taghna li ghandha storja sabiha ta’ generozita
mal-foqra. Insemmi biss it-tliet istituzzjonijiet li ghandna bhalissa — Dar 1-Arka, 1-Oasi, u
Dar Guzeppa Debono — kif ukoll 1-offerti kbar li jsiru lill-Knisja fil-Missjoni. Nixtieq li dawn
l-opri jigu sostnuti kif ukoll li nkomplu noholmu u nikkoperaw flimkien biex anki llum il-
Knisja taghna tibga’ taghmel dmirha lejn il-fogra 1-godda.

Fuq kollox ghandi kelma ta’ tifhir u gratitudni lejkom il-komunita parrokkjali tax-Xaghra, li
wkoll ghandkom tradizzjoni ta’ qalb kbira mal-foqra. Bizzejjed insemmi I-ghotjiet ta’ karita
li taghmlu kull meta jkun hemm bzonn. Imma din is-sena, fl-okkazjoni tal-erbghin
anniversarju tal-Inkurunazzjoni tal-Bambina, inqdejtu bil-prezenza tal-E.T. Mons. Joe
Bonello OFM, Isqof ta’ Juticalpa fil-Honduras, biex hekk sehibtu maghkom lil din il-Knisja
fgira. Jekk erbghin sena ilu lill-Madonna poggejtulha fug rasha kuruna ta’ deheb u hagar
prezzjuz, din is-sena ftakartu fil-foqra tal-Honduras li huma “il-laham ta’ Kristu”.



